
[bookmark: _GoBack]    საანგარიშო პერიოდში ლენტეხის მუნიციპალიტეტის საკრებულოში ჩატარდა 10 რიგითი და 6 რიგგარეშე სხდომა. უმეტეს შემთხვევაში სხდომას ფრაქციის სამივე წევრი ესწრებოდა. სხდომებზე განხილულ საკითხებს, რომლებიც მნიშვნელოვანი იყო ლენტეხის მუნიციპალიტეტის მოსახლეობისთვის, რა თქმა უნდა, ჩვენი ფრაქციიდან ჰქონდა მხარდაჭერა. მაგალითად, სოფლის მხარდამჭერი პროგრამის ფარგლებში განსახორციელებელი პროექტების დამტკიცება; ლენტეხის მუნიციპალიტეტის სხვადასხვა თემში ინფრასტრუქტურული სამუსაოების ჩატარება; წყალმომარაგების სისტემის გაუმჯობესება; 2023 წლის ბიუჯეტიდან სოც. დახმარების გატანის წესის დამტკიცება და დადგენილებაში ცვლილების შეტანა; ბიუჯეტში შესატანი ყველა ცვლილება, რომლებიც მოსახლეობის ინტერესებიდან იყო თანხვედრაში.
    ფრაქციამ თავი შეიკავა ან კიდევ მხარი არ დაუჭირა ზოგიერთ თემში ტენდერით აღებული სამუშაოების შესახებ გადაწყვეტილებას.
     ფრაქციამ დააინიცირა შემდეგი საკითხები:
1)  ახალგაზრდობის მაქსიმალური ჩართულობა მუნიციპალიტეტის ყველა პროექტისა თუ მნიშვნელოვანი საკითხის გადაჭრში, მათი გამჭირვალობა და მისაწვდომობა (ნაწილობრივ იქნა გათვალისწინებული);
2) 2024 წლის ადგილობრივი ბიუჯეტის ფორმირების პროცესში ინფრასტრუქტურული პროექტების დაგეგმვის დროს, პრიორიტეტულად გაითვალისწინონ მაღალი რისკის მქონე ზონაში არსებული დასახლებებში მდინარეების, ხევების, კალაპოტების გაწმენდითი და ნაპირსამაგრი სამუშაოების პროექტების განხორციელება.
3) საკრებულოს მივმართეთ წერილით ინფრასტრუქტურული სამუშაოების შესრულებისას, განსაკუთრებით საბავშვო სკვერებში, მაქსიმალურად იყოს დაცული ბავშვთა უსაფრთხოება მაგალითად: ბეტონის საფარის ნაცვლად, დაიგოს კაუჩუკის საფარები, რაც გათვალისწინებული იქნა.
ინფრ. შემადგენელი ნაწილია ბანერებიც. ყურადღება მიექცეს მათ მართლწერას.
4) თითქმის ყოველ სხდომაზე ვაჟღერებდით მოსახლეობის უკმაყოფილებას ცუდი წყალმომარაგების შესახებ. დღეს მდგომარეობა საგრძნობლად გაუმჯობესებულია, თუმცა არის ხარვეზები, რომლებიც უსათუოდ უნდა გამოსწორდეს.
5) ვახმოვანებდით და დღემდე ვახმოვანებთ მიუსაფარ, უპატრონო ძაღლებზე რაიმე სახის ღონისძიების გატარებას, თუმცა ,,ხმა მღაღადებლისა ... ისევ რჩება.
      სამწუხაროდ, ჩვენ მიერ დაინიცირებული და გაჟღერებული საკითხებისთვის ოფიციალური, დოკუმენტური სახე არ მიგვიცია, არა ყველასათვის, რა თქმა უნდა, რასაც შემდგომში აუცილებლად გავითვალისწინებთ.

